Дүниежүзі тарихы пәні бойынша  11 сынып  оқушысының өзіндік жұмыс жоспары (қоғамдық-гуманитарлық бағыт)
ІV тоқсан
Сабақ  реті: 5
Сабақтың тақырыбы:  Халықаралық лаңкестік мәселелері 
Құрастырушы: Аманкулова Б.А., Халықаралық Қазақстан-Түркия лицейінің тарих пәні мұғалімі. Алматы қаласы Білім басқармасы ҚББЖТҒӘО қолдауымен жасалынды.
1. Сабақтың мақсаты: әлемдегі лаңкестік пен экстремизмнің себептерін анықтау, талдау жасау:
2. Мәтін бойынша тезисті конспект
«Халықаралық лаңкестік» термині алғаш рет 1990 жылдары БҰҰ-ның Бас Ассамблеясында «Мемлекеттік лаңкестік саясатына жол бермеу туралы» қарар қабылдағаннан кейін пайда болды. ХХ ғасырдың 90-жылдары халықаралық лаңкестік пен экстремизмнің  артуы жаһандану үдерісі мен жаһандануға деген қарсылық қақтығысының бүкіләлемдік  көрінісі болып табылады. 2001 жылы 11 қыркүйекте Нью-Йоркте ең ірі лаңкестік оқиға орын алды. 2002 жыл қазанда – Дубровкада (Ресей), 2003жыл қарашада – Стамбулдағы екі лаңкестік әрекет. Тарихтағы ең қатал лаңкестік әрекеттердің бірі 2017 жылдың 23-24 қаңтарында Бесланда болды. 2006 жылғы шілдеде Мумбайда (Үндістан) лаңкестер вагондарға жарылғыш құрылғылар салған. 2015 жылы  қазанда әуедегі лаңкестік  әрекет орын алды. БҰҰ мен оның мамандандырылған  мекемелерінде лаңкестікке қарсы бірқатар конвенция әзірленді. Осы мәселеге Қазақстан да айрықша назар аударып келеді. 2016 жылы 28 маусымда Нью-Йорктағы БҰҰ-ның штаб-пәтерінде Қазақстан осы ұйымға 193 мемлекеттің 138-нің дауысын иеленіп, тұңғыш рет БҰҰ қауіпсіздік кеңесінің  2017 – 2018 жылдардағы тұрақты емес мүшесі болып сайланды. Сириядағы жанжалды үйлестіру, аймақтағы азаматтық соғысты тоқтату мәселесіне қатысты Астанада 2017 жылдың 23-24 қаңтарында 7 мемлекет өкілдері бейбіт келіссөздер жүргізді. Қазіргі заманғы халықаралық лаңкестіктің негізгі белгілері: бір аймақ шеңберінде шектелмейтін; мұндай топтардың қызметі орталықсыздандырылған; лаңкестіктің негізгі түрі жанкешті лаңкестік шабуыл т.б.
  Халықаралық лаңкестік ұйымдар өз алдына мынандай міндеттерді қойды:
· саяси қастандық, бопсалау, қорқыту арқылы мемлекеттік басқару жүйесін бұзу;
· өмірдің өркениеттік негіздерін қирату, байланыс пен тіршілікті қамтамасыз ету жүйелерінің және т.б. жұмысында бейберекетсіздік тудыру. 
Лаңкестік күрес әдістерін қолдана отырып, халықаралық лаңкестік ұлттық және діни жанжалдарда, қарулы қақтығыстарда ұлтаралық және конфессияаралық қарым-қатынастарды бұзды.
Қазіргі кезде діни фанатизм теориясы кеңінен таралған. Ең қауіпті лаңкестік топтардың жартысынан көбі ислам атын жамылып, әрекет етеді. Дін зорлық-зомбылық пен лаңкестікті талап етпейді. Лаңкестіктің идеологиялық негіздемесін экстремистік, тоталитарлық сипаттағы діни ағымдардың түрлері жасайды.
Әлем аймақтарында кеңінен таралған лаңкестіктің барлық түрлерінің арасында діни экстремизмнің таралуы ерекше байқалады.
3. Сілтемелер: 11 сынып дүние жүзі тарихы оқулық, https://bilimland.kz/ru/courses/vsemirnaya-istoriya/nastoyashee-vremya

4. Тапсырмалар: 
№1 Хронологияны есте сақтау тапсырмасы. Берілген даталар бойынша оқиғалар тізбегін дәптерде құрастыру. 2001 жылы 11 қыркүйек, 2002 жыл қазан, 2016 жылы 28 маусым, 2017 жылдың 23-24 қаңтар, 2017 жылдың 23-24 қаңтар,2003жыл қараша;
№2 Халықаралық лаңкестік мәселелеріне  SWOT-талдауын жасау.
1 – топ. S – күшті жақтары 
2 – топ. W – әлсіз жақтары 
3 – топ. O - мүмкіндіктері
4 – топ. T – зардабы (қауіп - қатерлер)

5. Кері байланыс. Өтілген материал бойынша «Бір сөйлемдік пікір» жазу.
6. Үй тапсырмасы. Тақырып  соңындағы сұрақтарға ауызша жауап дайындау;

